Mepepelime me ire ma Bulu a tyo
ya
Timoti

Ucuduwu wa aatagada a nda

A mantsa ma na Bulu danayi Timoti mepepe-
lime ma nda, u dana ta atsuma o u'wa wa ali.
Mepepelime ma nda u rotso ta mepepelime ma
na dada tsu danaa mawun ma na u cigai. Bulu
damma ta Timoti tawa u kalyuwa yi pe atsuma o
u'wa ali.

Bulu damma ta Timoti cine waa guza aciyayi
ulobonu, reve u suma malyungwa. U yuwan ta
iroci cine u lobonoi lingi va abula a Kristi dana. U
ca ta Timoti asala u lyuwa elime nu uritosu wa yi

wa ama adama e Yesu Kristi.
Ana'an fo za vi Itoni to o mpolo na malyungwa.

Mepepelime ma nda ma ta kamba ama a kuda riya
amalyungwa. Asala aBuluatyoya Timotiiliitai
da a tyo e ekere a aza e Itoni ana'an.

Iliinairipe atsuma a aatagada a nda
1. Icasu na avasa adama a Timoti (1:1-2)
2. She auwwa wono adama a Zagbain wan (1:3-

18)
3. Cine vuma 00 0'wo soja va abula va Kristi (2:1-

26)
4. Cine ama 00 0'wo a rana vu ukosu (3:1-9)
5. Malya me elime atsuma a amayun (1:10-4:8)

6. Asala a vuma langa ni icasu yu ukosu (4:9-22)

Ucuduwu

1 Amu da Bulu, aajiya e Yesu Kristi Zamawawa
adama a na Asula a ciga ta wo o'wo ne. U yuwan
tane adama n damma koyan nzuwulai n na Asula
ayuwain a na waa ca za suruwuma e ekere e Yesu
Zamawawa.

2N ta danasaa wu Timoti, macigata ma mawun
ma va. Asula Dada tsu da waru Yesu Zamawawa
Zagbaintsuda. Icigiivaidaorocowuisa'aniwaru
e ene iliyali ya wu. Waru a lyawa wu vu tsura
asuvu nden.

Vu lyuwa elime nu ucasu wo okolo

3Urana na ayin suru, n tsu cuwan ta na avu kuci
atsuma a avasa a va. Nna maa yuwusan avasa
n tsu godyo ta Asula adama a wu. Ayi nda ayi
da Asula a na maa yuwusaan aganda na asuvu a
sa'ani, ununa nkaya n va n yuwain. 4N ta ciga me
enishe wu waru babu uro, adama a na n cuwan ta
anavushoyin na abara a mantsa ma na tsu kasai.
Na tsu ga'asisan waru n ta zangana lon. 3> N reve
ta vu ta nu ucawu wo okolo lon cine mma va wu
Afiniki ri na ayi na cine kaka va wu vu ka Loyisi ri
fo na ayi. 8 Adama o ndolo n ta dansaa wu vu fala
une'e u na Asula a ca nuwu ana n kuruwa nuwu
ekere. 7 Asula a ca tsu okolo o wovon shi, agha u ca
tsu ta okolo o ucira, ne e icigi, waru u tsu kambusa
tsu ta tsu guza aciyatsu.

8Vudamma 0zo o ro adama a Zagbain tsu, waru

she vu uwwa wovon wi ili i na ama aa damma
wan, nna vu yuwan ne. Waru she vu wasan mu

atsuma a ama adama a na a gutsu numu adama
a Kristi Zamawawa wan. Amima, nu ucira u na
Asula a ca nuwu vu sowo atsumalima ob6olo na
amu adama a Alabari a Sa'ani. 9 Asula a wawa tsu

ta, waru u dangwa tsu ta tsu yuwan nden n wuma
wa akiza. De nu ujimu kafu a yuwan uvadi dada u
fobo niyi ne. U ciga ta u roco tsu icigi ni isa'ani ya
yie ekere e Yesu Zamawawa. U dangula tsu o una
unatsuyuwainiliiroina tsuntsayia dangula tsu
shi. 10 Asula o utaa tailiina maa yuwusan adanshi
a yi a alanga e eteshe, ana Yesu Zamawawa tawa
u kudai ucira wu ukwa, reve u roco tsu ure u
wuma u na u ri nu ukotu shi. Ayi da Za vi Iwawi
waru Alabari a Sa'ani a dada nda. 11 Gogo Asula a
dangwa mu ta n damma ili i nda. U dangwa mu ta
mo o'wo aajiya. Reve waru u zuwa mu mo 0'wo

manlu ma Alabari a Sa'ani. 12 Adama o ndolo a da
nripaou'wawa ali o sowuso atsumalima. Amma

mu uwwa wono shi, adama a na n reve ta vuma
na n cayi okolo a va, waru nreve ta u te geshe ili i
na n ca niyi, waru u te geshe le hali mantsa ma na
u kambai.*

13 Vu guza ili i na n rito nuwu wo o'wo iroci
yu uritosu u mejege. Waru vu cuwan vu zuwa
okolo kpara ubata wa Yesu Zamawawa, avu vu
ciga ama adama a yi. 14 Vu kalyuwa ilii na u ca
nuwu ulobonu. Ruhu va Akiza to obolo na atsu,
ayi da waru waa kamba wu vu yuwan ili i nda.

15 Ununa vu revei, ama a tsu atsuma e ida ya
Asiya a 'yuwan ta na aa kamba mu, hali na Fijala
na Hamajana.

* 1:12 Ureurounavumaa gura tsura urevu wiidanshiina Bulu
danai ayi da “u ta gura geshe ili i na u ca nuwu.” Urevu wiiliinda
ayi da Zamawawa ca ta de Bulu aza e Itoni a sa'avu nu ulinga u
na waa yuwan, to gogo a na Bulu cigai makuwaa, u ta nu uzuwu
wo okolo a na ulinga u na u farai u ta lyuwa elime adama a na
Zamawawa'a na aciyayi u ta kalyuwa ulinga u ndolo na aciyayi.

16 N ciga ta Zagbain roco isa'ani langa a tyo ya
Onisifara na aza o u'wa wa yi suru adama a na u
tsu kalyuwusa mu ta nu u dashishi numu asuvu
ugbamu. Ko na n danai o u'wa wa ali u wasan
mu shi. 17 Ana u tawai Roma,T u bunga ta ubata
suru hali she na we ene numu. 18 Adama o ndolo,
n ciga ta Asulazuva o roco yiisa'anilanga o urana
una Kristi Zamawawa aa kamba. Waru vureve ta
Ogisifara kamba mu ta lon ana n danai atsuma a
Afisu.

2

Sojava abula e Yesu Zamawawa

1Gogo mawun ma va, vu dana no okolo ugbhamu
eisa'aniya Yesu Zamawawa. 2Vuuwwa ta ikakai
va, waru ama na abunda a usu ta ikaka'a. Gogo,
vu ca ama a na a gura soduwo matsan ikaka'a
adama o rito ozo oro. 3Vu 6olo aci na amu atsuma
a atsumalima a na moo sowuso, ne da voo 0'wo
soja va abula va Yesu Zamawawa. 4 Nna za ro aa
yuwusan ulinga u soja, u tsu yuwisan ulinga u ro
shi. Ne da utsuyo'onoto zaghain va yi okolo. >Nna
zaro uwa ala'anlai o uro wi iladi, waa lyuwa aci a
ala'anlai'i shi, she nu u kuru wila wa ala'anlai e
iladi'i. ¢ Cimbi na gasai ujuvu cacawu mejege ayi
da waa fara lyuwa ili i na u cu'wain. 7 Vu yuwan
majiyan me ili i na maa dansa. Asulazuva a ta
kamba wu vu reve ili i nda.

8 A mantsa suru vu cuwan na Yesu Zamawawa.
A matsan yi ta diga o ugundo u Mogono Dawuda
waru a 'yvasan yi ta diga o ukwa. Ayi da Alabari a
Sa'ani a na maa yuwusan alajiya. 9 Waru adama
a na maa dansa Alabari a Sa'ani a nda, ayi da

1 zuwal moo sowuso atsumalima avu a nla mu
na akani vadamma za vu unusu. Amma aa gura
zuwaa adanshi a Asula akani shi. 10N tu ufobu n
Sowo cu'un va atsumalima suru, nnu u ta tawaa ni
iwawi ubata wa ama a na Asula a dangwai o 0'wo
azaayi, avuwaru a tsura tsugbain tsa babu ukotu
e ekere e Yesu Zamawawa.
11 Adanshi a nda amayun a da:

Nna tsu kuwa obolo na ayi,

tsu ta yuwan wuma waru obolo na ayi.
12Nna tsu kaba asuvu na atsumalima,
tsu ta yuwan tsugono o6olo na ayi.
Nna tsu wasan vi,

ayi fo u ta wasan tsu.

13 Nna tsu ri na abula shi,

ayiutana abula,

adama a na ayi waa wasan aciyayi shi.

Lingina o soduwoyi matsan
14 Vu cuwaan za suru ili i nda, waru vu rono le
atsuvu atsuma a ala a Asula a lyawa a yuwusan
nlangi adama a adanshi a nda na adanshi a ndede.
Cu'un mawasan mo ndolo ma ri nu urana shi,

waru u ta varu aza a na_a uwwa nle. 15Vu
yuwan ulinga babu uro adama Asula o soduwo

wu matsan. Vo o'wo lingi sa'ani, za na a uwwa
wono shi, waru za na aa gura ca ucuduwu wa
adanshi a amayun. 16 Vu suma mayan ma adanshi
a vanvama a na a tsu tawaa Asula na tsugbain
shi. Ili i ndolo i tsu zuwa ta ama a kuda ca Asula
tsugbain. 17 Icu'un ya adanshi a nda a tsu baza ta
vadamma mobala mu dodi. Hamanaya na Filita ele
da iroci ya ama a na aa yuwusan adanshi a nda.
18 Ama a nda a lyawa ta ure wa amayun, reve a

kara a dansa a na Asula a 'yasan tsu ta de aza e
Itoni atsuma a akwakwa, ne da a lungusai ucawu
wo okolo a ama o ro. 19 Amma amayun a Asula a
talo vadamma ikyun yu usaaina a varaina aatali
avu e she'en de udammu unda: “Asulazuva e reve
taazaanaariazaayi,” waru “Aza a na a adansa
aza a Asulazuva a da a ri, a suma mayan me ili i
wuya suru.”

20 O u'wa wu utsuru, itana i na a yuwain na
zinariya na azurufa da ri pe goon shi, amma itana
i ro gbha shi a yuwan le ta na danga no olo'o. A
mantsa ma abuki ma da a tsu yuwan ulinga ni
itana yi ikebe, aza a babu ikebe gba shi adama o
ulinga wa ana'an na nfa'an. 21 Na vu kambato ili
yu uwuyanu i wuma wa wu cece, vu to 0'wo tana
na Asula aa yuwan na ayi ili i na u cigai. Wuma
wa wu u ta dana cece, waru vu ta dana ufobu una
Zavu'wa aa yuwan ulinga na avu atsuma o ulinga
u sa'ani suru.

22Vu suma icigi yiiwuyaitsumuwun surunaya
tawaa na mariyaa. Amma vu toni ili suruina yaa
zuwa wu vu yuwan ili i na i ri mejege. Vu zami
ucawu wo okolo, ni icigi, na asuvu nden, waru vu
uwwa uyo'o wu mmalu obolo na aza a na ee desu
ala a Asulazuvanaasuvua ta. 23Waru, n ta dansaa
wu, she vo oto aciyawu atsuma a mawasan ma
adanshi o tsulo wan, waru vu bolo aciyawu na aza
a na e revei ili shi wan. Ili i nda i tsu sato ta ama
nlangi. 24 Agbashi a Asulazuva a ciga a 'yuwan a
yuwan mawasan wan, amma e ene iliyali ya ama
suru. Waru a gura rito 0zo o ro mejege, waru a
yuwan ankurina ama a na a ri usan wunden. 250
rito aza anaawasain amayun na ankuri. Ko Asula

a ta vadala okolo e le, reve a ushi amayun. 26 Hali
ama o ndolo a fara majiyan ma sa'ani avu a fatsa
diga a maza me Mekerenkesu. Adama a na halin
gogo Mekerenkesu ma guza le ta agbashi, adama
uzuwa le a yuwan iliina u cigai suru.

3
Rana vu ukosu

1Polo atsuvu a wu vu uwwa, atsumalima a ta
dana lo abunda lon a rana vu ukosu. 2Iliinai
zuwai ayi da, ama a ta a ciga aciyele goon, waru
0 to o'wo aza e icigi ikebe lon. A ta dana tapu
nu uvadu atsuma a adanshi, waru a dana tapu nu
u'yasasan wa avangaci. A mantsa suru a ta dana
a lamusaa Asula. Aa yuwan tsutoni na mbara n le
shi, waru aa cuwa ili shi. Waru a ta 'yuwan ili ya
Asula. 3 0o roco icigi shi, waru aa gura yuwaan o
0zo0 o ro gafura shi. A ta yuwan epen a tyo ekere o
0Z0 0 ro, aa gura golobo aciyele shi. A ta dana aza
e ibongi babu uyo'o, waru aa zuwa okolo e ilii na
iriulobonu shi. 4 A ta wina n'utsa n le. A ta dana
a yuwusan ili babu majiyan, waru a ta shiwan nu
u'yasasan wa avangaci na a ushiyi ica ye epen. A
ta ciga mawwa mo uyo'o wiili yu uvadi o una una
aa ciga Asula. 5 A ta yuwan gashi a ta yuwan ili i
na Asula a cigai, agha aa lyawa ucira wa Asula u
vadala le shi. Vu suma icu'un ya ama o ndolo.

6 Babu usan ama a nda a tsu uwa ta a 'wa ben
reve a pusan amaci a na a ri nu ucira shi na aza a
na unusu wa damatosun, na aza a naicigi yiili yu
uvadiizuwaielime ana. 7A mantsa suruicu'unya
amaci o ndolo a tsu kuru ta uritosu u sa'avu, agha
a tsu gura reve amayun shi. 8 Agha munlunnda a

mantsa suru a ta yuwusan nlangi na amayun cine
Yanisu na Yambinsu™ yuwain nlangi na Musa.
Okolo e le a tu uwuyanu, waru ucawu wo okolo e
le u ri mejege shi. 9 Aa tsura ulyuwu we elime shi,

adama a na za suru te ene tsulo tse le. U fara ta ne
na Yanisu na Yambinsu.

Bulu damma ta Timoti ili i na waa yuwan

10 Agba avu Timoti, vu reve ta ili i na n ritoi,
waru vu reve ta cine n yuwain nden mu uvadi n
va. Awumauvavureve tailiinandanaieizami.
Vureve ta nu ucawu wo okolo uva na cine n jimai
na ankuri. Vu reve ta icigi 1 va na cine n kabai
asuvu. 11Vureve ta abunda a malyungwa ma na
n sowoi waru vu reve ta abunda a atsumalima a
na n sowoi. Vu ta nu urevu u malyungwa ma na
n sowoi suru atsuma a Antakiya, ni Ikoniya, waru
na Lisitira, avu gha Zagbain utaa mu atsuma e le
suru. ¢ 121li i nda amayun a da: vuma suru na
cigai u yuwan wuma hali u yo'onoto Asula okolo
atsuma e Yesu Zamawawa u to sowo atsumalima
a malyungwa. 13 Amma aza e iwuya no oboci a
ta tsura ulyuwu we elime. A ta ri n yuwusan 0zo
0 ro ugbozu, waru 0zo o ro a ta ri n yuwusan le
ugbozu. 14 Amma vu 'yuwan vu ciga vo 0'wo za vu
ucawu wo okolo wa amayun a tyo e ili i na munlu
ma wu nh rito nuwu. Vu reve ta a na uritosu u le
amayun a da, adama a na vureve ta munlu ma wu
waru vu soduwo le ta matsan. 15 Diga a mantsa

* 3:8 “Yanisu na Yambinsu” Alabari a aza a Isra'ila a damma
ta a na Yanisu na mawun ma anawu ma yi Yambinsu ele oboci a
Firi'awuna a da a na a shi a cigai a putsaa Musa nu ulinga wa yi
(Mta. 7:11). Ala ele a pe atsuma a Nzuwulai mu Ufaru shi. 0 3:11
Ajy. 14:1-28.

ma na vu danai merebu o rito wu ta Adanshi a
Asula. Ayi da u ca nuwu ughozu u na vu ushiyi
iwawi. Iwawi'i u tawa ta o ure wu ucasu wo okolo
wa amayun ya Yesu Zamawawa. 16 Suru idana
atsuma a Adanshi a Asulaf o uta ta diga o una wa
Asula, waruadanshi'i a tanuucira unawoo ritosu
iliinairi amayun, waru u zuwa tsu tsu reve ili i
na iri mejege shi a wuma u tsu. Adanshi a Asula
a nda u ta lapulusa nden m babu ulobonu u na
tsaa yuwusan, waru u to ritosu tsu tsu yuwan ili i
sa'ani. 17 Tsunda tsa da Asula o fo6o ntsu adama
e ili suru, adama tsu tsurai ili suru na aa zuwa

tsu tsu yuwan ili i sa'ani i na Asula a ciga ntsu tsu
yuwan.

4

1Vu reve na urana u ro Yesu Zamawawa te
ge'eto vadilima suru na ri wuma, waru u te ge'eto

akwakwa suru. Ili i nda i to o'wo a mantsa ma
na u tawai adama u teme tsugono tsa yi. Gogo, n
ta mishin a makakan ma Asula na a makakan ma
YesuZamawawa, warunta dansaa wu 2vu yuwan
alajiya a adanshi a Asula. Vu 'yuwan ciga vu dana
a yuwusan ne ko na mantsa, ko babu mantsa. Vu
ciga vu 'yuwan vu yuwaan aza a wu ulapulu nu
uritosu u sa'ani. Uritosu'u u roco le unusu u le,
waru u dashi ca le ughamu wa asuvu. Vu yuwan
ili i ndolo na ankuri. 3 Vu yuwan ne adama a na
mantsa ma ta lo a tawa a na ama oo polo atsuvu
a uwwa uritosu u sa'ani shi. Iliina a cigai adama
a aclyele a da goon oo toni, waru a ta zami munlu
n na maa damma le ili i na a cigai a uwwa. 4 Ama
anda a ta 'yuwan amayun, waru o to toni uritosu
wa alabari o ro. > Suru na ne vu yuwan majiyan

ma sa'ani atsuma e ili suru. She vu uwwa wovon
unavoo sowo atsumalima adama a Zagbhain wan.
Vu yuwan ulinga u na vaa tawaa na ama ubata
wa Kristi Zamawawa, ne da voo koto ulinga u na
Asula a ca nuwu.

Ukosu wi idanshi wa Bulu

6 Amu gba a ta tsusun wuma u va tsa kucci a tyo
e ekere a Asula. Waru mantsa ma na maa kuwa
ma yuwan ta zuzu. ¢ 7N yuwan ta mpolo n wuma
ulobonu, n koto ta iladi, waru n guza ta amayun.
8 Gogo nda ghba babu usan n ta tsura une'e wi
iliyinkapa. Zagbain ta ca mu ookokolof a nden
ma abula. Adama a na Zagbain za vu uge'etosu za
va abula da, ayi da i zuwai waa ca mu ookokolo a
abajini o urana u na waa kamba atsuma o uvadi.
Agba iliyinkapa i nda waa dana adama a va goon
shi, amma a tyo a ama a na a zuwai esu o ukambu
u tsugbain tsa yi.

9Vu yuwan ankuri vu tawa gogo. 10 Dima kara
taulyawamuadama anaucigaiiliyuuvadi. Reve
u kara a tyo Tasalonika. Waru Karaka kara ta a
tyo Galatiya, Titu gha shi kara ta a tyo Dalamatiya.
11Luka da ri pa o60lo na amu goon. Nna vaa tawa
pa ubata u nda, vu tawa na Marku o6olo na avu
adama u kamba mu. 12N lyungu ta Tikiku a tyo
Afisu. 13 Nna vaa tawa, vu cuwan vu tawaa mu
nu utugu wu utanu u na n lyawai ya Kabu atsuma
a Taruwasa. Waru vu tawaa mu na atagada a va,
waruviicina vutawaamunaavu'unataataava

wan.
14 Iskandari maruma ma da ma danai. Vuma
nda yuwaan mu ta iwuya lon, agba Zagbain te

0 4:6 Mkec. 28:7.

ge'eto yi adama e ili i na u yuwain. 15 Vu yuwan
ugbozu na ayi, adama a na u yuwan ta nlanginiili
1na tsu dammai suru.

16 Ko za dana obolo na amu shi a mantsa mo
ufaru ma na a 'yvawai na amu ubata wu za vu
uge'etosu. Ama suru a suma mu ta. N zuwa ta
okolo ee kecee le unusu u ndolo o una u nda shi.
17 Agba Zagbain dana ta obolo na amu, reve u
ca mu okolo ugbamu, adama n yuwan alajiya a
Alabari a Sa'ani ubata u na Atakpaci oo poloo mu
atsuvu. Avu Zagbain wawa mu a na n shi a kuwa.
18 Ee, ne da Zagbain oo utaa mu atsuma e iwuya
suru, waru u ta tawa na amu ghaga o tsugono tsa
zuva tsa yi. Lyawa tsugbain tsa dana e ekere a
Asula babu ukotu. Ami.

Icasu ya Bulu yu ukosu
19Vu casaa mu Birisika na Akilana azaanaari
pe atsuma o u'wa wa Onisifara. 20 Arasata buwa
ta pe atsuma a Korinti. Waru n lyawa ta Tarafima

a Milita ubanakun.
21Vu jika, vu tawa ubata u va kafu mantsa mo

utanu. Waru Awubulu te icasu ya wu, ne da waru
Budi na Lina na Kaludiya a ri e icasu ya wu, hali
na aza a tsu aza e Itoni suru ali na amaci.

22 N te ipati Zagbain dana obolo na wuma wa

wu. Waru isa'ani yi Zagbain i dana obolo na adu
suru.

